
Mahbuba Xolova Baqoyevna 
Mahbuba Xolova Baqoyevna — bu dunyoni boshqacha ko‘ra oladigan, 

oddiy narsalarda ham ma’no topa biladigan insondir. U faqat san’at bilan 

shug‘ullanuvchi emas, balki yangi g‘oyalar yaratadigan, yangilikka intiladigan  

insondir. 

Kitob — ijodkor qalbining aksidir. Ijodkor o‘z fikr va his-tuyg‘ularini kitob 

orqali ifodalaydi, o‘quvchiga yetkazadi. Yaxshi kitob esa insonni o‘ylantiradi, unga 

ilhom beradi va hayotga boshqacha qarashni o‘rgatadi. 

Mana shunday ijodkorlarimizdan biri yozuvchi  Mahbuba Xolovadir. 

Yozuvchining asarlari barcha kitobxonlarga manzur bo`ldi.      

 Ijodkor esa kitob orqali o‘zini namoyon qildi. U so‘zlar yordamida yangi 

olam yaratdi, o‘quvchini o‘ylantiradi, ba’zan esa hayotga boshqacha nazar bilan 

qarashga undadi. Yaxshi ijodkor oddiy voqeani ham chuqur ma’no bilan boyita 

oladi. 

O‘zi doimiy o‘qish –o‘rganish, ijod qilishdan tashqari  yoshlarga ham ijod 

sirini o‘rgatadi.  Ularning  ijod namunalarini  nashrga  tayyorlashga, chop ettirishga 

yordam beradi.         Ayniqsa nogiron  ijodkorlarning   asarlarini   tahrir qilib, ularning  

she’r, hikoya,  qissalarini   “Madad” nomli  beshta to‘plamda  chop ettirgan.   

Ularning  bir qismi  imkoniyati cheklangan  bolalar maktab-internatlariga  hadya  

etilgan.  

Vobkent Axborot kutubxona Markazi fondini  yozuvchi Mahbuba Xolovaning  

barcha asarlari boyitib turibdi. 

Kutubxona bilan hamisha hamkorlikda ijod qilib kelayotgan yozuvchi bilan 

uchrashuv kechalari uyushtirib kelinmoqda. 

Nafaqada bo‘lishiga qaramay doimo ijod bilan band. Ayni kunlarda xam 

“Darakchi”, Bekajon” va boshka matbuot nashrlarida hikoya va dolzarb maqolalari 

chop etib turilibdi. Keyingi yillardagi ijod namunalaridan tashkil topgan “Hayot 

saboqlari” nomli kitobi  “Durdona” nashriyotida chop etilmoqda. 

Vobkent tumanimiz ijodkorlaridan biri bo`lgan Mahbuba Xolova  eslashga 

munosib xotira va bir qancha ibratli hikoyalar , asarlar  va eng muhimi kelajak 

avlodga o`rnak bo`la oladigan tarix yaratdi desak  adashmagan bo`lamiz. 

       Qisqacha aytganda, yozuvchi Mahbuba Xolova — bu nafaqat ijodkor, 

yaratuvchi, balki insonlarga yangi qarash va hislar bera oladigan shaxsdir. 

Uning kitoblari esa— bu ijodkorning ichki dunyosi, fikrlari va his-

tuyg‘ularining yozma shaklidir. Har bir asari ortida muallifning hayoti, tajribasi, 

orzulari va kechinmalari yashirin bo‘ladi. Shuning uchun ham kitob o‘qiganda, biz 

nafaqat voqeani, balki ijodkorning ruhiyatini ham his qilamiz. 

Vatanimizda mana shunday intiluvchan ijodkorlar ko`paysa , 

kutubxonalarning fondlari ham, kitobxonlarning talablari ham qondirilgan bo`lar edi 

.Zero , kitob barcha dillarni yaxshilikka yetaklaydigan ko`prikdir. 

Qo`llanma o`zbek va rus tillaridagi  kitob , hamda Gazeta, jurnal 

materiallaridan tashkil topgan. Bo`limlar ichidagi  hujjatlar dastlab  tillari  bo`yicha 

, so`ngra alifbo tartibida  joylashtirildi. 



Materiallar O‘z DSt 1215:2009 Bibliografik yozuv. Bibliografik tavsif. 

Umumiy talablar va tuzish qoidalari (Axborot, kutubxonachilik va nashriyotchilik 

ishi  bo`yicha standartlar  tizimi ) asosida tavsiflangan. 

 

Tarixi: 
XOLOVA   MAHBUBA  Baqoyevna Buxoro viloyati Vobkent tumani  

Shakarkent MFY, Bichoqchi qishlog‘ida  1959 yil    2- aprelda  tug‘ilgan.  Otasi 

Baqo Xolov, Vobkent Sport texnika klubida ustoz va keyinchalik direktor, Davron 

Boboqulov jamoa xo‘jaligida rais va umrining oxirigacha “Mulla Xol” fermer 

xo‘jaligi rahbari bo‘lib, xo‘jalik qishloqlarini obodonlashtirishda katta hissa qo‘shib, 

o‘zidan yaxshi nom va serhosil bog‘lar qoldirgan. Onasi Marziya Ahmedova 

Vobkent maishiy xizmat ko‘rsatish kombinati “Chevar” syexida 30 yil tikuvchilik 

qilib, el-yurt hurmatiga sazovor bo‘lgan.  

Yozuvchining qobiliyati bolalik chog`larida- yoq ko`rinib turgan. Mahbuba 

Xolova dastlab , Shakarkent MFY Xalach qishlog‘idagi 21- maktabda boshlang‘ich 

sinfni tugatib, Vobkent shahridagi Do‘stlik ko‘chasiga ko‘chib kelishgach, bu 

yerdagi 1-  son maktabni a’lo baholarda tugatadi. 

   Mutaxassisligi: - jurnalist.   1977 -  1983 yillarda  Toshkent Davlat 

universitetida ta’lim olib, jurnalistika fakultetini tugatgan. 

 

Ish tajribasi: 

• 1979-1983 y.”Vobkent hayoti” gazetasida adabiy xodim, 

• 1983-1996y. “Vobkent hayoti” gazetasida madaniyat  bo‘limi mudiri, 

• 1996-1998y.  “Vobkent hayoti”da moharrir, 

• 1998-2001y. “Adolat nuri”  gazetasida muxbir, 

• 2001-2006y. “Osiyo”  telekanalida muharrir, “Xabarchi” gazetasida muxbir, 

• 2006-2009y.”Xabarchi”  gazetasida moharrir, 

• 2010-2012 y. “Nuroniy” jamg‘armasi bosh mutaxassisi va “Nuroniy”  gazetasi,  

“Saxovat” jurnalining jamoatchi muxbiri lavozimlarida faoliyat ko`rsatdi. 

 

Asarlari: 
▪ 1999 y.-“Vafo qo‘shig‘i” hikoyalar. “Buxoro” nashriyoti. 

▪ 2000 y-“Bardosh” qissa va hikoyalar. “Buxoro” nashriyoti. 

▪ 2000 y.- “Tilla uzuk mojarosi”. “Buxoro” nashriyoti. 

▪ 2001 y.-“Xiyonat va  muhabbat”.Qissa va hikoyalar. “Buxoro” nashriyoti. 

▪ 2002y.- “Sadoqat”  hujjatli qissa. “Buxoro” nashriyoti. 

▪ 2003 y.-“Qotilga aylangan oshiq” detektiv qissa. “Buxoro” nashriyoti. 

▪ 2004 y.  –“Boylik iztirobi” detektiv qissa va hikoyalar.   “Buxoro” nashriyoti. 

▪ 2005 y.  -  “Unsiz faryod” qissa va hikoyalar.  “Buxoro” nashriyoti. 

▪ 2006 y.- “Qizil atirgul siri”  qissa va hikoyalar. “Buxoro” nashriyoti. 

▪ 2008 y.-“Sarobga aylangan orzular”   “Buxoro” nashriyoti. 

▪ 2009y.   –“Qismat charxpalagi”.  Toshkent. A,Navoiy kutubxonasi   “Media nashr” 

nashriyoti. 



▪ 2011 y.- “Sinov”.Qissa, hikoyalar, publisistika. Toshkent “Yangi asr avlodi” 

nashriyoti. 

▪ 2011y.  –“E’zoz”  lavha va  ocherklar to‘plamining to‘plovchi va tashkilotchisi.   

“Buxoro” nashriyoti. 

